
Sejarah dan Media Baharu

Prof. Madya Dr Shakila Yacob
Jabatan Sejarah, Universiti Malaya

Perkembangan media baharu yang juga merangkumi teknologi maklumat dan
komunikasi (ICT) dalam era globalisasi dunia hari ini membawa pelbagai cabaran baru
dalam bidang pendidikan. Penggunaan media baharu terutamanya, pada masa kini telah
meningkat dengan ketara dan fenomena ini boleh dilihat dari segi penambahan jumlah
pengguna di seluruh dunia. Pendekatan Digital Humanities yang mengabungkan aspek
teknikal (ICT) dengan disiplin kemanusiaan termasuk Sejarah, menggunakan teknologi
pendigitalan dalam bidang pengajaran dan pembelajaran, penyelidikan dan penerbitan.
Penggunaan teknologi pengdigitalan melalui laman web dan rangkaian sosial popular
seperti Facebook, Twitter, blogspot dan Pinterest mampu menyalurkan maklumat
sejarah secara lebih interaktif, pantas, dan menarik. Disamping itu, maklumat yang
mudah dicapai serta mempunyai ruang yang lebih fleksibel dapat meningkatkan usaha
penyediaan dan penggunaan bahan bukti. Di Eropah dan Amerika Syarikat, pendekatan
sedemikian sememangnya sudah menjadi mekanisme yang sangat popular dan
berkesan. Berdasarkan laporan European Digital Agenda, Itali pada tahun 2012, dijangka

membekalkan 3 juta objek digital untuk tatapan masyarakat Eropah dan antarabangsa.

Di Malaysia, pendekatan Digital Humanities dijangka mampu menjadi satu bidang
pendidikan yang sangat berkesan memandangkan penggunaan internet dalam kalangan
rakyatnya telah mencecah takatpola yang sangat tinggi. Pendedahan awal kepada
disiplin ini amat perlu dan boleh dilaksanakan secara berperingkat. Peringkat awal ini
bermula pada tahap yang mudah dan ringkas menggunakan pakai alat digital percuma
yang mudah diaplikasikan. Menurut penyelidikan International Data Corporation
(IDC), penggunaan internet di Malaysia pada tahun 2011 telah menjangkau 16 juta
orang dan angka tersebut dijangka akan melonjak kepada 20.4 juta pada tahun 2012.
Selari dengan perkembangan tersebut, penggunaan rangkaian-rangkaian sosial turut
memberi petunjuk yang sangat memberangsangkan. Pada tahun 2011 sebagai contoh,
penggunaan Facebook telah mencecah 11, 816, 200 orang (tempat ke 17 dalam dunia),
blog 2.65 juta orang, Pinterest 3.3 juta orang dan Twitter lebih sejuta.

Internet Users in the World
Distribution by World Regions - 2012 Q2

W Asia 448% .
HEurope 21.5% Pengguna. Internet di

W Horth America 11.4% Malaysia (2011) _
B Lat Am / Caribb 10.4% Pengguna Facebook di

1l Africa 7.0% Malaysia (2012)
1 Middle East 3.7%

M Oceania / Australia 1.0%

Source: Internet World Stats - www.internetworldstats.comistats.him
Basis: 2,405,518 376 Internet users on June 30, 2012
Copyright@ 2012, Miniwatts Marketing Group

Sumber: Internet World Stats, 2013

Ringkasnya, pendekatan Digital Humanities diyakini mampu memberi impak yang
sangat signifikan dalam memantapkan penyaluran maklumat sejarah sekaligus
mengasuh minat yang mendalam terhadap disiplin sejarah kerana kaedahnya yang
sangat innovative, interactive dan attractive. Sekiranya pendekatan sedemikian diberi
peluang seluas mungkin bagi dijadikan alat pengajaran dan pembelajaran di sekolah,
sejarah sebagai subjek yang membosankan pastinya menjadi suatu mitos yang hanya

dipercayai oleh mereka yang sedang mengalami sindrom daif teknologi.

Media baharu yang berbentuk digital mengalakkan komunikasi tanpa sempadan yang
berbentuk interaktif melalui penggunaan internet, media sosial, blog, wiki, sistem
pesanan ringkas (sms) dan sebagainya. Penerimaan maklumat yang laju dan cepat ini
mewujudkan satu budaya baru yang harus dikawalselia dengan baik supaya aspek

positif, dan bukannya negatif dapat diketengahkan.

Rajah 1: Peralatan Media Baharu (http://www.conversationagent.com)

Pada hari ini, media baharu menjadi salah satu alat yang penting dalam merevolusikan
bidang pendidikan. Media baharu ini meningkatkan kemudahan berkomunikasi dan
menawarkan peluang mengakses maklumat yang pelbagai sekaligus menawarkan
pelbagai peluang pendidikan yang dapat dieksploitasi sepenuhnya. Melalui alat
komunikasi interaktif yang disediakan kita boleh dengan segera menghantar dan
menerima mel elektronik (e-mail), mengakses maklumat di laman sosial, World Wide
Web (WWW), jurnal elektronik, arkib dalam talian, peta dalam talian dan senarai diskusi
elektronik. Pendemokrasian pendidikan yang dibawa oleh perkembangan pesat media
baharu ini harus dimanfaatkan oleh pendidik Malaysia. Impak positif yang dapat
dieksploitasi melalui media baharu ini adalah peluang untuk berkomunikasi dan

membina jaringan dengan para pendidik dalam negara dan di peringkat antarabangsa.

Pada masa yang sama, pendemokrasian pendidikan juga menggalakkan para pendidik
untuk mula menggunakan pendekatan pelbagai disiplin atau gabungan disiplin
(multidisciplinary) dan antara disiplin (interdisciplinary/cross disciplinary) dalam

menjadikan pengajaran dan pembelajaran sejarah lebih menarik.

Bagi mencapai tujuan ini, usaha ini memperkenalkan satu pembaharuan dengan
menggabungkan disiplin sejarah dengan pelbagai disiplin lain sebagai pelengkap bagi
tujuan memperkenalkan pendekatan yang lebih inovatif. Pendekatan ini diharap dapat
menarik minat pelajar untuk menghayati disiplin ilmu sejarah dengan baik. Bagi tujuan
ini beberapa aplikasi digital yang percuma seperti Google Earth dan Google Map dapat
digunakan bagi menggunapakai ilmu geografi dalam pengajian Sejarah. Selain aplikasi
digital, guru juga boleh mendapatkan peta bersejarah dan masa kini untuk tujuan
pengajaran sejarah daripada beberapa laman web rasmi yang sah dan popular seperti
Maps of the World (http://www.mapsofworld.com/) dan Perry-Castaneda Library Map

Collection (Historical Map) di University of Texas at Austin.

Australia/Pacific Historical Maps of The World

Europe Historical Maps of Africa

Middle East Historical Maps of The Americas

Historical Maps of Asia
Historical Maps of Australia and the Pacific
Historical Maps of Europe

4 Historical Maps of The Middle East

Texas Historical Maps of Polar Regions and Oceans

Historical Historical Maps of Russia and the Former Soviet Republics
Thematic Historical Maps of The United States

:fnpographic Historical Maps of Texas

::tahes'i;:ps'tg Army Map Service Topographic Map Series (1945-)

SEY Atlas of Mexico (1975)

Map Dealers
Cartographic Reference
City Map Sites

Atlas of Texas (1976)
Cambridge Modern History Atlas (1912)
Historical Atlas by William Shepherd (1911)

Country Map Sites Historical Atlas by William Shepherd (1923-26)

H National Atlas of The United States of America (1970)
Pre-1945 Topographic Maps of the United States (1881-)
Public Schools Historical Atlas by C. Colbeck (1905)

_Histoncal Map Sites
9uﬂine Map Sites
Route Planning Sites
State Map Sites Historical Maps on Other Web Sites
:[upi::al Map Sites

Weather Map Sites

‘World War II Maps

Asia-Pacific Theater
The following maps were produced by the U.S. Army Center of Military History, unless otherwise indicated.

[Ambon, Netherlands East Indies] - Tan Toey Prisoners of War Camp 1943 "Sketch Map of Tan Toey Prisoners of War Camp, Amboina” from Allied
Geographical Section, Southwest Pacific Area. Area Study of Amban Island, Terrain Study No. 45, 13 January 1943. (429K)

Aleutians, 1942 - 1943 From the Aleutians Islands Campaign Brochure by George L. MacGarrigle (258K)

Aleutians - The Capture of Attu, 11 - 30 May 1943 From the Aleutians Islands Campaign Brochure by George L. MacGarrigle (258K)

Aleutians - Kiska Island, 15 - 16 August 1943 From the Aleutians Islands Campaian Brochure by George L. MacGarrigle (65K)

Asia and the Pa - The Japanese Plan and Troop on, November 1941 From the Philippines Campaign Brochure by Jennifer L. Bailey (129K)
i n System From Stillwell's Mission to China by Charles F. Romanus and Riley Sunderland [Series:
United States Army in World War I1: China-Burma-India Theater]. Dept. of the Army, Office of the Chief of Military History, 1953.

China - The Japanese Plan, 3 December 1941 From the China Defensive Campaign Brochure by Mark D. Sherry (129K)

Historical Maps of Asia

Kandahar Area, Afghanistan 1942 (910K)

Portion of sheet H-41 F Kandahar. Original scale 1:253,440 Compiled and published originally under the direction of the Surveyor-General of India 1913 and

Revised to 1941, Published by the War Office, 1942 and reprinted by the U.5. Army Map Service October 1942, map key and scale (147K)

Kashmir 1902 (2.3MB)

"Kashmir and the Adjoining Countries Showing Lord Ronaldshay's Route” from Sport and Politics Under an Eastern Sky, William Blackwood and Sons, 1502,

Kurrachee Harbour [Karachi Harbor] (392K)
A Dictionary, Practical, Theoretical, and Historical of Commerce and Commercial Navigation, by J.R. M'Culloch. 1882.

Lahore 1912
From A Literary and Historical Atlas of Asia by J.G. Bartholomew. 1.M. Dent and Sons, Ltd. 1912.

Lingayen, Philippines 1944 (175K)
Published by U.5. Army Map Service, 1944,

Malacca [Melaka] 1854 (563K)
"British Territory of Malacca” from An Atlas of the Southern Part of India. Pharoah and Co., Madras 1854,

Manila 1851 (851K)
Diccionario Geografico-Estadistico-Historico De Las Islas Filipinas, Madrid 1851,

Manila 1898 (3.6M8)
Plano de Manila y sus Arrables, Francisco 1. de Gamoneda ; imp. lit. de Ramon Montes, original scale 1:10,000, 1898.

Sumber: http://www.lib.utexas.edu/maps/historical/malacca_1854.jpg

JAPANESE PLAN AND TROOP DISPOSITION
November 1941
—— — Defensive Perimeter Plan
0 1600
Miles at the Equator

Sumber: http://www.lib.utexas.edu/maps/historical/asia_1941.jpg



Seminar Media Baharu: Pengajaran dan Pembelajaran Sejarah, April 11-12, Universiti Malaya‘mQ 1%“

Pendekatan geografi dalam pengajian sejarah amat penting bagi menarik minat dan
memudahkan murid untuk memahami pelajaran Sejarah. Pendekatan ini boleh
digunakan oleh guru bagi memenuhi keperluan guru melaksanakan program
bertaksiran sekolah. Guru boleh memberi latihan kepada murid menggunapakai peta
dalam memahami sesuatu peristiwa bersejarah yang dibincangkan. Murid dapat
mengenalpasti kedudukan geografi dan memahami peristiwa sejarah di kawasan
tersebut dan seterusnya pada aras kemahiran berfikir yang lebih tinggi, murid dapat
mengaitkan dan menganalisis tingkah laku dan tindakan manusia (termasuk tokoh dan

pemimpin) dalam peristiwa tersebut.

Harus diingatkan disini, walaupun pendekatan pelbagai disiplin ditekankan, namun,
komponen utama masih merupakan ilmu sejarah berbanding disiplin lain yang

membentuk ilmu sampingan bagi melengkapi pengajaran dan pembelajaran sejarah.

Pengunaan teknologi baru ini dalam usaha pengajaran, pembelajaran dan penyelidikan
sejarah masih belum dimanfaatkan sepenuhnya oleh para pendidik di Malaysia. Salah
satu contoh terkini adalah penggunaan platform yang disediakan oleh media sosial. Ini
termasuk Youtube, twitter, facebook, LinkedIn, pinterest, blog dan sebagainya. Media
sosial sebenarnya menyediakan satu platform yang amat menarik dan mudah untuk
para pendidik berinteraksi dengan murid daripada generasi Y yang rata-rata amat selesa
dengan penggunaan media baru ini. Penggunaan media sosial masih belum difahami
sepenuhnya oleh para pendidik walaupun ramai yang sering mendengar dan
mempunyai pengetahuan mengenai media baru ini. Ramai juga yang menggunakan
media baru ini semata-mata untuk tujuan peribadi terutama sekali untuk berhubung
dan berinteraksi dengan rakan dan keluarga. Penggunaan media sosial sekiranya
dieksploitasi dengan baik dapat memanfaatkan pengajaran dan pembelajaran sejarah.
Youtube sebenarnya merupakan platform yang juga dapat digunapakai oleh guru dalam
menimbulkan minat pelajar terhadap sejarah. Pendekatan lisan atau sejarah lisan
mengenai sesuatu peristiwa bersejarah umpamanya boleh memanfaatkan platform
Youtube dengan berkesan. Harus dingatkan bahawa sumber lisan harus juga di
seimbangkan dengan penggunaan sumber lain seperti buku, artikel jurnal dan dokumen

rasmi.

Namun tidak dinafikan terdapat beberapa aspek dalam penggunaan sosial media yang
harus diperhatikan dan dielakkan. Terdapat kekangan dari segi budibicara atau adab
penggunaan dan juga kadangkala keesahan sumber. Dari aspek teknikal, kelajuan dan
capaian internet juga boleh menghadkan penggunaan media sosial sebagai platform

pengajaran dan pembelajaran sejarah.

Internet juga menyediakan ruang untuk menjalankan usaha penyelidikan. Para
pengguna harus bijak memilih laman yang disediakan oleh agensi kerajaan, universiti
dan perpustakaan, sekolah termasuk arkib dan muzium di seluruh dunia. Laman yang
dibina oleh agensi dan universiti contohnya menyediakan maklumat yang sah dan boleh
diguna pakai untuk aktiviti penyelidikan dan penulisan. Kebanyakan laman web
berbentuk interaktif yang disediakan oleh pihak perpustakaan contohnya, memaparkan
beberapa pangkalan data dalam talian (online database). Guru dapat mengakses
kemudahan elektronik yang disediakan oleh perpustakaan ini dan mencapai pangkalan
data dalam talian yang dapat memenuhi keperluan penyelidikan sejarah. Ini
termasuklah J-STOR, LEXIS-NEXIS, ProQuest, EBSCOhost dan juga ERIC (Education
Resources Information Center). Pangkalan data ini menyediakan pelbagai bahan yang

mudah dimuat turun dan dicapai melalui internet.

Di samping itu beberapa arkib di seluruh dunia juga telah menyediakan pelbagai
kemudahan kepada para penyelidik untuk mengakses sumber arkib. Arkib yang banyak
menyediakan sumber mengenai sejarah Malaysia contohnya, selain dari Arkib Negara
Malaysia adalah Arkib Negara U.K. yang terletak di Kew Gardens, London. Di laman web
arkib ini, para pengguna dapat mengenal pasti bahan yang ada dan dapat dimanfaatkan
untuk usaha penyelidikan. Arkib Negara A.S. juga menyediakan kemudahan yang sama
tetapi pihak arkib ini lebih hebat dari segi mendigitasi koleksi dokumen dan surat
peribadi dan lain-lain sumber sehingga memudahkan pengguna untuk mengakses dari
mana sahaja kita berada. Begitu juga dengan Arkib Negara Singapura dan National
Library Board (NLB) di negara tersebut yang banyak mendigitasikan koleksi mereka.
Perpustakaan utama ini, contohnya menyediakan akses percuma kepada koleksi surat
khabar yang diterbitkan sejak 1831 sehingga 2009 dalam simpanan mereka. Koleksi
surat khabar ini termasuk Warta Malaya, The Straits Budget, The Singapore Free Press,
The Straits Times dan juga Sin Chew Jit Poh, Nanyang Siang Pau dan Tamil Murasu. Apa

yang menarik, NLB juga mengajak masyarakat Singapura untuk menyerahkan gambar

lama dalam koleksi mereka kepada pihak NLB untuk didigitalkan bagi kegunaan orang

ramai (sesetengah gambar masih tertakluk bawah harta intelek) di seluruh dunia.

National Library Board Singapore

B~ B v & v Pagev S

|§‘m | National Library Board
Singapore

Kemudahan Internet sebenarnya banyak dapat membantu dalam aktiviti
penyelidikan dan penulisan sejarah. Dengan menggunakan enjin carian perpustakaan
dan pengguna berjaya mengenal pasti bahan penyelidikan yang disediakan oleh lokasi
ini. Ini bererti pengguna dapat mengakses sumber bahan tersebut dalam talian dan
sekiranya relevan dengan kajian yang dijalankan pengguna dapat menghubungi
pustakawan tersebut melalui e-mail dan memohon agar bahan kajian tersebut dihantar
kepada penulis. Perkhidmatan sebegini disediakan oleh kebanyakkan arkib dan
perpustakaan di seluruh dunia. Contohnya, setelah menjalankan carian di laman web
Arkib Negara U.K. (Public Records Office) pengguna dapat mengenal pasti sumber yang
diperlukan untuk penyelidikan yang sedang diusahakan. Dengan ini, pengguna dapat
menghubungi arkivis di situ dan memohon bahan untuk dihantar. Bayaran untuk
perkhidmatan ini juga dapat dilakukan dalam talian. Sekiranya, penyelidik mempunyai
peruntukkan kewangan untuk pergi ke arkib tersebut menjalankan penyelidikan, masa
dapat dijimatkan ketika berada di sana kerana koleksi dan bahan telah dapat dikenal

pasti. Proses yang sama dilakukan dapat dilakukan sekiranya pengguna ingin

menjalankan penyelidikan di Library of Congress, Washington D.C. dan juga di Arkib

Negara A.S. cawangan Maryland.

Bank of England contohnya mempunyai banyak bahan kajian mengenai sejarah
Malaysia. Pengguna boleh memohon kebenaran mendapatkan bahan dari Bank tersebut.
Walaupun bahan tersebut masih belum lagi mencecah tempoh 30 tahun (tempoh di
mana sesuatu dokumen rasmi tidak lagi dianggap sulit atau dokumen deklasifikasi),
pengguna boleh memperoleh bahan yang disimpan di bank tersebut dengan
menggunakan justifikasi Freedom of Information (FOI). FOI disokong oleh kebanyakan
negara Barat termasuk Britain dan Amerika Syarikat bertujuan untuk memberi hak
kepada orang awam mengakses dokumen rasmi kerajaan. Ini bererti setiap kajian dapat
dilakukan sehingga masa terdekat dan tidak perlu menunggu tamatnya tempoh antara
25 hingga 30 tahun sesuatu peristiwa itu berlalu. Syarat ini pasti dapat merevolusikan
kajian Sejarah Malaysia memandangkan bahan kajian mengenai sejarah Malaysia
banyak disimpan di Arkib Negara U.K., Bank of England, London Metropolitan Archives
dan juga British Library yang tertakluk di bawah FOI. Begitu juga di Arkib Negara AS
dan Central Intelligence Agency (CIA) contohnya yang banyak menyimpan dokumen
rasmi mengenai Malay(a)sia.

CENTRAL INTELLIGENCE AGENCY
THE WORK OF A NATION. THE CENTER OF INTELLIGENCE.

CIA Home > Library > Electronic Reading Room > How to File a FOIA Request > Sample Request Lette

What is the Electronic Reading Room? Sample FOIA Request Letter

Dat
The FOIA Electronic Reading Room | are

provided as a public service by th
CIA and its Office of Informatio
Management. Here you can vie\
previously released document:
released through the FOIA and othe
disclosure statutes. If you would lik
to view our previously release
documents and collections, visit oL
Frequently Requested Records, oL
Special Collections, and our 25 Ye:z
Program Archive.

http://www.foia.cia.gov/

Information and Privacy Coordinator
Central Intelligence Agency
Washington, D.C. 20505

Dear Coordinator:

Under the Freedom of Information Act, 5 U.S.C.
subsection 552, | am requesting information or
records on [identify the subject(s) or record(s) as
clearly and specifically as possible --for example,
all previously released National Intelligence
Estimates (NIEs) on the former Soviet Union's
space program].

If there are any fees for searching for, reviewing,
or copying the records, please notify me before
processing if the amount exceeds

(dollar amount preference).

If you deny all or any part of this request, please
cite each specific exemption you think justifies
your refusal to release the information and notify
me of appeal procedures available under the law.

Optional: If you have any questions about
handling this request, you may telephone me at
(home phone) or at my (office phone). Sincerely,

Name
Address

Jelas di sini, segala usaha penyelidikan boleh dilakukan dalam talian dan dengan adanya
kemudahan Internet, jarak atau lokasi jauh tidak lagi menjadi halangan besar untuk

mengakses bahan penyelidikan.

Selain itu, pengguna boleh menggunakan enjin carian Google yang popular untuk
mengenal pasti kajian atau contoh rancangan mengajar yang ada di Internet. Bagi para
sejarawan di universiti contohnya, Google Scholar sering menjadi tumpuan. Ini kerana
Google Scholar menyediakan juga bahan lain yang memetik daripada bahan utama yang
telah dikenal pasti. Dengan itu, dalam masa yang singkat para pengguna dapat mengenal
pasti historiografi terkini penyelidikan yang bakal di jalankan. Pengguna juga boleh
mengenal pasti sarjana atau akademik yang pakar dalam bidang kajian masing-masing
dan berusaha mendapat kerjasama daripada sarjana dalam dan luar negara dalam usaha
memperoleh bahan kajian yang diperlukan. Pengguna boleh menggunakan e-mel ahli
akademik berkenaan melalui Google (iaitu dengan menaip nama mereka) untuk
berhubung dengan mereka. Ramai dalam kalangan mereka akan membalas e-mel yang
dihantar serta menjawab persoalan yang dikemukakan. Malahan, ada juga yang sanggup
menghantar melalui pos atau e-mel bahan kajian yang diperlukan oleh pengguna seperti
artikel jurnal. Kemudahan internet yang disediakan dapat memupuk satu budaya
penyebaran dan perkongsian maklumat bukan sahaja di peringkat nasional tetapi juga
global.

Google scholar

£ Shakila Yacob - Google Scholar Citations

Shakila Yacob -«
Associate Professor of Business History, University of Malaya =at
Business history - international business and malaysian history st

Verified emai at um edu.my st
Jm— . .

My profiic is public £az i Homepage = The ‘Unfinished Business of Malaysia's Decolonisation: The Origins of the Guthrie...
Search within citing articies.
Citation incices Citations to my artclss
A1| Sice 7008

o = I sirategies and developing countries in historical
2 2 — I - -
o . <

Select: Al, Nanz Actions. [+ Shaw; -
Tite / uthor

The ‘Unfinished Business’ of Malaysia’s Decolonization: The Origins of the Guihrie
[ ‘Dawin Raid

HIDDEN DISCIPLINES \Y5|A' THE ROLE OF BUSINESS HISTORY IN A MULTI-
DISCIPLINARY FRA

174
rans-generational renewal as managerial succsssion: The Behn Meyer stary

Selain itu, para pendidik juga harus mengeksploitasi sepenuhnya kemudahan
pengajaran dan pembelajaran yang ditawarkan oleh Internet melalui penggunaan
senarai diskusi. Senarai diskusi menyediakan ruang untuk wacana intelektual mengenai
pengajaran dan pembelajaran ilmu sejarah. Pengguna dapat membina satu jaringan
global dengan para sarjana dan pendidik yang berminat untuk meningkatkan potensi
pendidikan yang ditawarkan oleh Internet. Pengguna juga dapat mengikuti dengan
rapat perkembangan atau aliran historiografi bidang kajian mereka sekiranya
melanggan senarai diskusi yang bertepatan dengan bidang kajian masing-masing.
Adalah menjadi tanggungjawab setiap pendidik untuk mengenal pasti semua penerbitan
yang relevan dengan bidang kajian mereka. Malahan, seorang pendidik digalakkan
menyertai seminar dan persidangan peringkat tempatan dan antarabangsa supaya
dapat berkongsi pandangan, menerima kritikan membina dan mewujudkan jaringan

dengan murid serta para akademik yang terlibat dalam bidang penyelidikan yang sama.

Senarai diskusi elektronik menyediakan saluran yang baik dalam mengakses sumber
dan membina jaringan global bagi tujuan mewujudkan wacana intelektual bidang
pelbagai bidang sejarah. Salah satu yang popular adalah EH.Net. Beberapa organisasi
ternama terlibat dengan EH.Net seperti Economic History Association, Business History
Conference dan Economic History Society. EH.Net juga menyediakan pelbagai jenis
maklumat bagi penulis yang ketika itu merupakan seorang murid dan juga pada masa
kini sebagai seorang sejarawan perniagaan dan pendidik sejarah. Senarai diskusi ini juga
memuatkan koleksi abstrak berkaitan sejarah ekonomi, bibliografi, ulasan buku,
pangkalan data, sukatan kursus, direktori dan maklumat mengenai seminar dan

persidangan yang akan diadakan di seluruh dunia.

Sementara pembinaan jaringan antarabangsa merupakan satu usaha yang baik, adalah
penting juga untuk mengikuti perkembangan wacana intelektual tempatan. Jabatan
sejarah di institusi pengajian tinggi awam amat aktif dalam aktiviti keilmuan
memajukan disiplin sejarah. Maka, para pendidik sejarah harus menyertai aktiviti ini
dalam usaha meningkatkan pengetahuan mengenai ilmu sejarah dan membina jaringan

dengan para sejarahwan di universiti.

11



Seminar Media Baharu: Pengajaran dan Pembelajaran Sejarah, April 11-12, Universiti MalayamQ‘;_‘r‘;a..'i

Sesetengah dalam kalangan masyarakat Malaysia masih menggangap Internet sebagai
satu sumber yang tidak boleh dipercayai dan merupakan satu aktiviti yang memakan
masa. Walau bagaimanpun, sifat positif harus dipupuk dalam mengeksploitasi
kemudahan yang disediakan oleh Internet. Ini kerana Internet merupakan alat yang
berharga bagi tujuan pengajaran dan penyelidikan sejarah, ia juga sangat bernilai bagi
tujuan pembangunan profesional diri dan menyediakan arah bagi tujuan peningkatan
intelektual dan pembangunan diri. Malangnya, di Malaysia sebahagian besar dari
pendidik dan murid sejarah masih tidak mengetahui atau menggunakan kemudahan dan

sumber yang disediakan oleh Internet apatah lagi menggunakannya secara berkesan.

Usaha ini selain memberi idea dan pandangan bagaimana seseorang sejarawan, murid
dan pendidik sejarah dapat memanfaatkan ICT turut menghuraikan bagaimana
penggunaan berkesan inovasi teknologi ini dapat membawa faedah yang besar dalam
pembelajaran dan pengajaran sejarah. Pelbagai contoh dan aktiviti yang telah dilakukan
oleh sejarawan Barat dan kejayaan mereka dalam usaha mengintegrasi sejarah dengan
teknologi baru ini dapat dilihat di Internet. Terdapat beribu laman web di Internet
merujuk kepada pembelajaran dan pengajaran sejarah. Kepelbagaian sumber primer,
sekunder dan visual, tiga sumber berbeza yang penting untuk kajian disiplin sejarah
terdapat di Internet. Usaha ini akan cuba mengemukakan segala pembaharuan merujuk
kepada disiplin sejarah di Internet. Dengan ini, penggunaan media baharu dapat

memperkasakan ilmu sejarah.

